
Palabas na balita 
 

Pagbibigay-priyoridad sa kaligtasan ng 
manggagawa sa tabi ng kalsada 
Agosto 08, 2023  

Pinalalakas ng pamahalaan ng Alberta ang mga patakaran para 
makatulong na protektahan ang lahat ng mga manggagawa sa 
tabi ng kalsada. 

Ang pagpapanatiling ligtas ang lahat ng mga Albertan – mga manggagawa at mga tsuper – sa 
kalsada ay isang priyoridad. Ang Alberta ay isa lamang sa dalawang lalawigan na walang 
paglipat (move over) na batas, ngunit binago iyon ng pamahalaan ng Alberta. 

Upang dagdagan ang kaligtasan para sa lahat ng mga manggagawa sa tabi ng daan, simula 
Setyembre 1, ang mga nagmamaneho sa linyang pinakamalapit sa anumang sasakyan ng 
manggagawa sa tabi ng daan na nakahinto sa gilid ng kalsada na may kumikisap na mga ilaw 
ay dapat magdahan-dahan hanggang 60 km/oras o ang nakapaskil na limit ng bilis, alinman ang 
mas mababa. Ang mga nagmamaneho ay dapat ding lumipat sa malayong daanan kung ligtas 
na gawin ito at gumawa ng mga makatwirang hakbang upang payagan ang ibang mga 
nagmamaneho na lumipat din. 

Sa kasalukuyan, ang mga nagmamaneho ng panghilang trak at mga unang tagapagtugon 
lamang ang pinoprotektahan sa ilalim ng Batas ng Kaligtasan sa Trapiko (Traffic Safety Act), 
ngunit ngayon ang lahat ng mga manggagawa sa tabi ng daan na nakahinto sa gilid ng kalsada, 
na gumagana ang kanilang mga kumikisap na ilaw, ay masasakop ng mga proteksyong ito. 

Ang bagong panuntunan sa kaligtasan ng manggagawa sa tabi ng kalsada ay ilalapat sa lahat 
ng mga manggagawa sa tabi ng kalsada, kabilang ang mga unang tagapagtugon, mga 
opereytor ng panghilang trak, mga manggagawa sa pagpapanatili ng highway at mga opereytor 
ng snowplow. 

Ang pagdadahan-dahan at paglipat para sa lahat ng mga manggagawa sa tabi ng kalsada ay 
magpapanatili ng kaligtasan ng lahat at magtitiyak na patuloy na dumadaloy nang mahusay ang 
trapiko. Upang makatulong na ipatupad ang mga pagbabagong ito, ipapataw ang mga multa at 

mga demerito para sa mga hindi ligtas na pag-uugali kapag dumadaan sa mga manggagawa sa 
tabi ng kalsada at mga snowplow. 

Mabilis na mga Katotohanan 

• Ayon sa Lupon ng Bayad-pinsala sa mga Manggagawa [Workers’ Compensation Board 
(WCB)] ng Alberta, mayroong 2,229 na mga pinsala na kinasasangkutan ng mga 
manggagawa na nabangga ng sasakyan sa pagitan ng 2014 at 2018. 

• Sa pagitan ng Marso 2018 at Marso 2021, mayroong humigit-kumulang 130 mga 
banggaan na kinasasangkutan ng mga snowplow na kinontrata ng mga Koridor ng 
Transportasyon at Ekonomiko. 

• Noong taglamig ng 2022-23, mayroong 37 mga banggaan na kinasasangkutan ng isang 
snowplow na kinontrata ng pamahalaan. 

• Ang hindi pagsunod sa mga panuntunang ito ay maaaring magresulta sa multa at 
tatlong demeritong puntos: 

o $243 at tatlong demeritong puntos para sa hindi pagdahan-dahan sa 
pinakamataas na limitasyon ng bilis kapag dumadaan sa nakahintong mga 
manggagawa sa tabi ng kalsada 

o $243 na multa at tatlong demeritong puntos para sa hindi pagbibigay-daan sa 
ibang mga nagmamaneho na lumipat sa isang daanan ng trapiko na mas malayo 
mula sa nakahintong sasakyan na pang-emerhensiya, panghilang trak o 
sasakyan sa tabi ng kalsada. 

o Isang multa na $324 at tatlong demeritong puntos para sa hindi ligtas na 
pagdaan ng mga snowplow. 

Kaugnay na impormasyon 

• Kaligtasan ng manggagawa sa tabi ng kalsada 

Kaugnay na impormasyon 

• Pagpapatupad ng kaligtasan ng manggagawa sa tabi ng kalsada (Marso 1, 2023) 
• Pagpapabuti ng kaligtasan para sa mga manggagawa sa tabi ng kalsada (Marso 16, 

2022) 

Multimedia 

• Panoorin ang kumperensya ng balita 

https://www.alberta.ca/roadside-worker-safety.aspx
https://www.alberta.ca/release.cfm?xID=86646381D0664-0C1A-DE66-D0DDA5F61B0B1336
https://www.alberta.ca/release.cfm?xID=82131CD3ED58B-0B90-6712-CFC16D120B82AC7E
https://can01.safelinks.protection.outlook.com/?url=https%3A%2F%2Fwww.youtube.com%2Fwatch%3Fv%3DCldQtN38yF0&data=05%7C01%7CBin.Wu%40gov.ab.ca%7Cbdbace73f2804a7c6fb508db9833902c%7C2bb51c06af9b42c58bf53c3b7b10850b%7C0%7C0%7C638271119444710371%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=CVNnnK9UDZVhQogm5LTNLs1yAF00AoPlTgr5Eiu2la8%3D&reserved=0

